
Kotba dwar San Gwann 

Wara li Patri Donat Spiteri kien ħareġ il-ktieb "IL-PARROĊĊA TA' SAN 
ĠWANN" fl-1991, jiena kont ili nhewden biex nikteb xi ħaġa dwar l-istorja 
antika ta ' dan ir-raħal tagħna li issa sar belt. Meta kont Sindku rnexxieli 
nikkonvinċi lil sħabi l-kunsilliera biex niġbor iHaħdidiet li kienu saru minn 
kelliema differenti fil-Kappella ta ' Santa Margerita li jiena kont nuża għall-wirjiet tal-arti u taħdidiet. 
Kien ft-1996 li ħareġ l-ewwel ktieb "SAN ĠW ANN U L-ISTORJA TIEGĦU" b'inforrnazzjoni utli 
u interessanti dwar l-istmja antika tal-lokal, ir-raded tal-karettuni , il-widien , il-fortifikazzjonijiet, 
l-erba' kappelli, l-ex-votos fis-santwarju tal-Mensija u dwar il-knisja parrokkjali. 

Sena wara.ħriġt ktieb ieħor "SAN ĠWANN U T-TOROQ TIEGĦU" mimli tagħrif mogħti 
minn kelliema differenti fl-istess kappella ta' Santa Margerita. Dan it-tagħrif huwa dwar 
l-ismijiet tat-toroq li għandhom x' jaqsmu mal -għasafar, fjuri, siġar, storja, nies magħrufa , 

ġeografija u ismijiet reliġjużi. Dawn iż-żewġ kotba li għadhom sal-lum jinbiegħu bi prezz baxx 
mill-Kunsill Lokali mill-bidunett kienu popolari speċjalment ma' studenti ta ' kull età li jużaw 
dawn il-kotba għal xi proġetti li jkollhom fl-iskejjel tagħhom. Għandi pjaċir ngħid li din l-idea 
tiegħi ntogħġbot minn Kunsilli Lokali oħrajn li bdew huma wkoll joħorġu kotba dwar l-ismijiet 
tat-toroq tagħhom . 

Ħassejna mbagħad li kien ta ' min jikteb xi 
ħaġa bl-Ingliż dwar San Ġwann, kemm għall­
istudenti kif ukoll għat-turisti li jkunu jridu 
tagħrif li ma jsibuh imkien iżjed . Għalhekk 

jiena ddeċidejt li niġbor materjal dwar l-istorja 
ta' San Ġwann , l-erba' kappelli, il-postijiet 
storiċi, il-widien, il-knisja pa1rnkkjali , il-Kunsill 
Lokali, l-ismijiet taHoroq u l-attivitajiet li jsiru 
matul is-sena . Il-ktejjeb aħna nsibuh bħala 

"INFORMATION PACK - SAN ĠWANN" li 
fih jiena nkludejt ukoll mappa speċjali bit-toroq 
kollha ta' San Ġwann. 

Fl-1998, jiena ħriġt "IL-MISTERI TAL­
MENSIJA" dwar ġuvnott li twieled u trabba viċin 
Wied Għomor u tfajla li ġiet toqgħod hawn minn 
lokalità oħra u li jsiru ħbieb sew. Flimkien huma 
jiskopru l-istorja tas-santwarju f'Tal-Mensija kif 
ukoll xi misteri li jeżistu f'San Ġwann, fosthom 
ir-raded tal-karettuni . Fl-2002 ħriġt l-aħħar ktieb 
"IL-MISTERU TAR-RAZZETT TA' XINDI" 
li jitratta dak li għadda minnu r-raħal tagħna fi 
żmien il -ħakma Franċiża . Minn dan ir-razzett storiku, il-patrijott Vinċenzo Borg Braret (li għalih 
jiena kont semmejt il-pjazza f'Ta' Żwejt) kien imexxi l-konfoffa tal-Maltin kontra s-suldati ta ' 
Napuljun . Kien minn hawn ukoll li telgħet l-ewwel bandiera Ingliża f'Malta anke meta l -Franċiżi 

kienu għadhom f'pajjiżna. 

